KHUTBAH KEDUA
MAC 2025
NEGERI PAHANG




KHUTBAH KEDUA MAC 2025
Minggu Pertama (7.3.2025) dan Ketiga (21.3.2025)

Marilah kita bersama-sama meningkatkan ketakwaan kepada Allah
Subhanahu wa-Ta’ala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Azza wajalla di dunia dan

akhirat.
Sidang Jumaat Yang Dikasihi sekalian,

Dalam kegembiran kita berada dalam bulan Ramadan, Kebawah Duli
Paduka Baginda Tuanku Sultan Pahang telah bertitah supaya masyarakat
mengambil berat pada perkara-perkara yang berkaitan dengan keselamatan
khususnya malapetaka kebakaran. Risiko keselamatan menjadi lebih besar pada
bangunan dan kediaman lama. Marilah kita mengambil langkah-langkah

keselamatan bagi mengelakkan sebarang malapetaka. Menjadi tanggungjawab




semua pemilik untuk memastikan diri dan keluarga dalam keadaan yang selamat.
Patuhlah garis panduan yang dikeluarkan oleh Jabatan Bomba dan Penyelamat
dan lain-lain. Langkah menjaga keselamatan ini bersesuaian dengan panduan

Syarak sebagaimana firman Allah Taala dalam surah al-Maidah ayat 32:

G

Yang bermaksud: “dan sesiapa yang menjaga keselamatan hidup seorang
manusia, maka seolah-olah dia telah menjaga keselamatan hidup manusia

semuanya.”

Selain daripada risiko kebakaran, Kebawah Duli Paduka Baginda Tuanku
juga menekankan kepentingan mengelakkan pembinaan rumah-rumah dan
bangunan di kawasan yang berisiko tinggi daripada banjir dan sebagainya. Usaha
melindungi daripada risiko kebakaran, banjir dan sebagainya, perlu dimainkan
peranannya oleh semua pihak sama ada pihak berkuasa, pemilik, pemaju dan lain-

lain.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan




bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

